CYNLLUNIO CEGIN
Mae’n bosibl prynu ceginau oddi wrthom ni i’w gosod eich hun.  Mae’n rhaid i’r bobl hynny sydd eisiau gwneud hyn a gosod cegin eu hunain fod yn gymwys i wneud ac yn barod i ddilyn y camau cywir.

Y LLE SYDD AR GAEL

Rhaid cynllunio yn ofalus er mwyn cael y gorau o’ch cegin.  Y peth gorau yw mesur y llawr yn gyntaf.  

Y DEUNYDDIAU SYDD EU HANGEN

Bydd yn rhaid teilo’r waliau o’r newydd ynghyd â llawr newydd ac addurno’r gwaith pren a’r waliau.

Rhaid penderfynu a ydych yn mynd i gadw’r hen offer sy’n para i weithio’n dda.  Rhaid mesur maint yr eitemau hynny sy’n cael eu cadw er mwyn bod digon o le iddyn nhw ar y cynllun newydd.

COSTAU

Rhaid asesu cost y newidiadau arfaethedig cyn gwneud y penderfyniad am safon a’r math o gelfi ac offer fydd yn cael eu gosod.  

Dylid nodi yn union ble mae angen y drysau a’r ffenestri a beth yn union yw eu maint.  Mae hi hefyd yn bwysig i sicrhau a yw’r drysau yn mynd i agor i mewn neu allan o’r ystafell.  Dylid hefyd mesur pa mor uchel ddylai’r ffenest ri fod o’r llawr er mwyn sicrhau a ddylid gosod ceginau oddi tanynt.  Dylid hefyd mesur uchder yr ystafell o’r llawr i’r nenfwd.

Oni bai i chi ystyried yr holl ffeithiau yma -  gellid gwneud camgymeriad drud iawn.

Wedi ystyried y problemau a’r gwaith i gyd gallai’r perchennog  benderfynu y byddai’n well ganddo ofyn i berson proffesiynol i ymgymryd â’r gwaith hwn. Mae’r gweithwyr yma’n gyfarwydd â’r gwaith.
Byddem ni fel cwmni yn gallu rhoi amcangyfrif am wneud gwaith o’r fath.  Rydym yn brofiadol iawn yn gosod ceginau ac offer cegin.  Byddem, wrth reswm, eisiau mesur popeth ein hunain.  Ein cyfrifoldeb ni wedyn fyddai unrhyw gamgymeriad.  Byddwn yn rhoi syniad i chi o faint o amser fyddai eisiau arnom i gwblhau’r gwaith.  Ein polisi yw rhoi gwybod i chi chwe wythnos o’r dyddiad ymlaen llaw yr ydym yn bwriadu dechrau ar y gwaith.
Fel arfer, byddwn yn anfon tim o 4 gweithiwr profiadol i osod eich cegin yn gywir.
